
ШИгТгээ 8. сИсТемд нөЛөө БүХИй Банк

Системд нөлөө бүхий банк гэдэг нь тухайн банкны үйл ажиллагаанд 
эрсдэл учирсан эсвэл төлбөрийн чадваргүй болсон тохиолдолд тухайн 
орны эдийн засаг, санхүүгийн систем нь хүндрэлд орох хэмжээний 
банкийг хэлнэ.  
2007 онд тохиолдсон дэлхийн санхүү, эдийн засгийн хямралын үеэр 
идэвхтэй үйл ажиллагаа явуулж байсан томоохон банкууд төлбөрийн 
чадваргүй байдалд орсон нь санхүүгийн системээр дамжин бодит секторт 
сөргөөр нөлөөлсөн. Тухайн үед хяналт шалгалтыг хэрэгжүүлэх үүрэг 
бүхий байгууллагууд нь санхүүгийн хямралыг даамжруулахгүй байх, 
бие даасан томоохон санхүүгийн байгууллагуудыг хямралд өртөхөөс 
сэргийлэх арга хэмжээнүүдийг цаг алдалгүй хэрэгжүүлэх боломжоор 
хязгаарлагдмал байсан. Үүнтэй холбоотойгоор олон улсын санхүүгийн 
зохицуулагч байгууллагууд нь үйл ажиллагаанд нь доголдол үүсэхэд бүс 
нутгийн болон дэлхийн санхүү, эдийн засгийн салбарт томоохон сөрөг 
нөлөө үүсгэж болохуйц банкуудыг тодорхойлж, тэдгээрийн эрсдэл даах 
чадварыг сайжруулан татвар төлөгчийн мөнгөөр санхүүгийн дэмжлэг 
үзүүлэх боломжийг бууруулах зорилгоор олон улсад системд нөлөө бүхий 
банк гэсэн ойлголтыг нэвтрүүлж, хяналт шалгалт, зохицуулалтын нэгдсэн 
орчинг бий болгосон.
Олон улсын санхүүгийн байгууллагууд нь системд нөлөө бүхий банкийг 
дэлхийн болон дотоодын гэж ерөнхийд нь хоёр ангилдаг. Системд 
нөлөө бүхий банкийг тодорхойлохдоо тухайн банкны актив, хөрөнгийн 
хэмжээ (size), бусад санхүүгийн байгууллагатай холбоотой байдал 
(interconnectedness), үйл ажиллагааны төрөл (substitutability), үндэстэн 
дамнасан үйл ажиллагаа эрхэлж буй байдал (cross-border activities), үйл 
ажиллагааны цар хүрээ (complexity) гэсэн 5 үзүүлэлтүүдийг харгалзан 
үздэг. Дээрх үзүүлэлтүүдийн дагуу системд нөлөө бүхий банкийг 
тодорхойлсны дараагаар ирээдүйд учирч болзошгүй эрсдэлээс хамгаалах 
үүднээс тухайн банкинд бусад банкуудад тавьдаг нөхцөлөөс дээгүүр 
буюу нэмэлт өөрийн хөрөнгийн шаардлагыг тавьдаг. Нэмэлт өөрийн 
хөрөнгийг шаардлагын хэмжээг тодорхойлохдоо системд нөлөө бүхий 
банкуудыг 1-5 бүлэгт хуваарилан бүлэг тус бүрээс хамааруулан Базел III-
ын суурь шаардлага дээр 1-3.5 нэгж хувийн нэмэлт өөрийн хөрөнгийн 
хүрэлцээний үзүүлэлт хангахаас гадна тусгайлсан хяналт шалгалт, 
эрсдэлийн удирдлага, зохистой засаглалын зарчмыг мөрдүүлдэг.

2016 оны эцсийн байдлаар дэлхийн хэмжээний системд нөлөө бүхий 
банкаар нийт 30 санхүүгийн байгууллага тодорхойлогдсоноос Ази тивээс 
7, Европ тивээс 15,  АНУ-аас үлдэх 8 банк орсон байна. Эдгээр банкуудыг 
бүлгээр нь авч үзвэл нэгдүгээр бүлэгт нийт 18, хоёрдугаар бүлэгт 6, 
гуравдугаар бүлэгт 4, дөрөвдүгээр бүлэгт 2 банк тус тус багтаж байгаа 
бол сүүлийн тавдугаар бүлэгт банк хуваарилагдаагүй байна. Манай улсад 
төлөөлөгчийн газраа нээсэн ING, Bank of China, Industrial and Commercial 
Bank of China, Mitsubishi UFJ FG, Sumitomo Mitsui FG банкууд бүгд 
дэлхийн хэмжээний системд нөлөө бүхий банкаар тодорхойлогджээ.
Харин Монгол Улсын хувьд дотоодын системд нөлөө бүхий банкаар 
үндэсний эдийн засаг, санхүүгийн салбарын тогтвортой байдалд 
мэдэгдэхүйц нөлөө үзүүлэх банкийг тодорхойлдог бөгөөд активын 
хэмжээгээр сүүлийн 6 сарын турш банкны системд нийт активын 5-аас 
дээш хувийг бүрдүүлж буй банкийг энэ бүлэгт 2011 оноос хамруулж 
эхэлсэн. Одоогоор ХААН, ХХБ, Голомт, Хас, Төрийн, УБХБ гэсэн 6 банк 
тус шаардлагыг хангаж байгаа бөгөөд эдгээр банкууд банкны салбарын 
92 хувийг, Монгол Улсын санхүүгийн зах зээлийн 87 хувийг дангаар 
бүрдүүлж байна. 
Монгол Улсын эдийн засаг, санхүүгийн салбарт нөлөө бүхий дээрх 
банкуудын эрсдэл даах чадварыг өндөр байлгах зорилгоор 2 нэгж хувийн 
нэмэлт өөрийн хөрөнгийн зохистой харьцааг мөрдүүлж байна.

Тайлант сарын байдлаар банкны салбарын цэвэр ашиг 130.0 тэрбум төгрөгт 
хүрч өмнөх оны мөн үетэй харьцуулахад 140.5 тэрбум төгрөгөөр өсчээ  
(Зураг 71). Ашиг ийнхүү өсөхөд банкны нийт зардал 1.6 их наяд төгрөгт 
хүрч 13.1 хувиар буурсан нь нөлөөлжээ. Түүнчлэн нийт хүүгийн орлого 
838.4 тэрбум төгрөгт хүрч өмнөх оны мөн үеэс 124.3 тэрбум төгрөг буюу 
17.4 хувиар нэмэгдсэн бол хураамж, шимтгэл, үйл ажиллагааны бусад зардал 
132.6 тэрбум төгрөгөөр буурч 106.4 тэрбум төгрөгт хүрчээ.

Банкны салбарын цэвэр ашиг нэмэгдсэний үр дүнд банкны салбарын 
ашигт ажиллагааны үзүүлэлтүүд болох активын болон өөрийн хөрөнгийн 
өгөөж 0.9, 8.1 хувьд хүрч өнгөрсөн оны мөн үеэс 0.9, 8.9 нэгж хувиар өсчээ. 
Чанаргүй зээлийн өсөлтийн хурд буурч байгаагаас шалтгаалан цаашид 
банкны салбарын ашигт ажиллагааны үзүүлэлтүүд сайжрах хандлагатай 
байна (Зураг 72).

Зураг 71. банкны салбарын ашиг  
(тэрбум ₮)

Зураг 72. банкны салбарын ашигт 
ажиллагаа (%)

банкны салбарын ашигт ажиллагааны үзүүлэлтүүд сайжрах хандлагатай 
байна (Зураг 67). 
Зураг 66 Зураг 67 

Банкны салбарын ашиг (тэрбум ₮) Банкны салбарын ашигт ажиллагаа (%) 
  

 

 

  

 

Эх сурвалж: Монголбанк.

банкны салбарын ашигт ажиллагааны үзүүлэлтүүд сайжрах хандлагатай 
байна (Зураг 67). 
Зураг 66 Зураг 67 

Банкны салбарын ашиг (тэрбум ₮) Банкны салбарын ашигт ажиллагаа (%) 

ШИгТгээ 9: эРсдэЛд сууРИЛсан Банкны ХянаЛТ 
ШаЛгаЛТ Ба ОЛОн уЛсын жИШИг

Банк, санхүүгийн тогтворгүй байдал, хямралаас урьдчилан сэргийлэх, 
зохицуулах арга зам нь банкны эрсдэлд суурилсан, үр нөлөөтэй,  хяналт 
шалгалт, түүний эрх зүйн зохицуулалт мөн гэдгийг дэлхий дахинаар 
хүлээн зөвшөөрч, олон улсын зарчим, хэм хэмжээ, стандарт шинэчлэгдэж 
байна. Тухайлбал: 2008 оны “Дэлхийн санхүүгийн хямрал”-аас бий болсон 
туршлага, сургамжид тулгуурлан 2012 онд шинэчлэгдсэн Банкны хяналт 
шалгалтын Базелийн хорооны үндсэн зарчимд хяналт шалгалтын чиглэл 
дараах агуулгаар өөрчлөгджээ:

“Банкны үр нөлөөтэй хяналт шалгалт нь банк, банкны нэгдлийн 
системийн нөлөө бүхий байдалд нь тохируулж, ирээдүй рүү 
чиглэсэн эрсдэлийн үнэлгээг хийх, түүнд тохирсон арга хэмжээг 
авах, асуудлыг шийдвэрлэх төлөвлөгөөтэй байхыг шаардана.” 14

Банкны эрсдэлд суурилсан хяналт шалгалт нь дан ганц банкны хэвийн 
үйл ажиллагааг зохицуулахаас гадна төлбөрийн чадвар нь алдагдсан 
болон алдагдаж болзошгүй банкийг нөхөн сэргээх, санхүүгийн 
байдлыг нь сайжруулах, улмаар санхүүгийн тогтолцооны  тогтворгүй 
болох эрсдэлээс урьдчилан сэргийлэх зорилгоор банкинд хийгдэх 
бүтцийн өөрчлөлтийн арга хэмжээг ч мөн адил хамаардаг. 2011 онд  
“Их-20”-ын орнуудын Санхүүгийн тогтвортой байдлын зөвлөлөөс 
гаргасан “Санхүүгийн байгууллагын бүтцийн өөрчлөлтийн үр нөлөөтэй 
зохицуулалтын үндсэн шинжүүд”-д “Санхүүгийн тогтолцооны тогтвортой 
байдлыг хангаж, татвар төлөгчдийн хөрөнгийг алдагдалд оруулахгүй, 
санхүүгийн байгууллагын эдийн засгийн ач холбогдол бүхий чиг үүргийг 
үргэлжлүүлж, үүссэн алдагдлыг эрсдэл хүлээсэн этгээдэд хуваарилдаг 
байх нь үр нөлөөтэй бүтцийн өөрчлөлтийн арга хэмжээний зорилго мөн” 
гэж онцлон тэмдэглэсэн. Дээр дурдсан олон улсын зарчим, жишгийн 
дагуу дэлхийн улс орнуудын банкны хууль тогтоомжид тусгагдсан 
банкны хяналт шалгалтын эрх зүйн зохицуулалт нь дараах агуулга, үе 
шаттай болон хөгжиж байна: (Зураг 73 Эх сурвалж: Банкны асуудлыг 
тодорхойлж, шийдвэрлэх зөвлөмж. 2015 он. Банкны хяналт шалгалтын 
Базелийн хороо.) 
Монголбанкнаас хэрэгжүүлж буй “Банкны салбарын эрх зүйн 
шинэтгэлийн хөтөлбөр”-ийн хүрээнд банкны эрсдэлд суурилсан хяналт 
шалгалтын хууль, эрх зүйн зохицуулалтыг сайжруулах чиглэлээр Банкны 
тухай хуулийг шинэчлэх ажлыг эхлүүлээд байна.

14

14 Банкны үр нөлөөтэй хяналт шалгалтын үндсэн зарчмууд.. 10 дахь тал.  2012. Банкны 
хяналт шалгалтын Базелийн хороо.

Зураг 73. банкны хяналт шалгалтын тогтолцоо

Зураг 68: Банкны хяналт шалгалтын тогтолцоо 

